
ABSTRAK 

Pada zaman yang pesat dengan kemajuan teknologi ini, banyak kemudahan aplikasi telefon yang telah dicipta 

bagi memudahkan kerja-kerja seharian seperti Grabfood atau Foodpanda yang menyediakan kemudahan 

pembelian dan penghantaran makanan bagi pengguna yang tiada kenderaan. Servis pengurusan rumah merupakan 

servis yang digunakan untuk menjaga keberadaan rumah kita seperti tugas membaiki paip, barangan elektrik, 

servis mengecat rumah, dan juga servis pembantu rumah. Aplikasi House Pal dibangunkan bertujuan untuk 

menyediakan servis pengurusan rumah bagi penduduk di sekitar Bandar Baru Bangi. Aplikasi ini menyediakan 

kemudahan kepada pengguna untuk membuat tempahan servis pengurusan rumah. Aplikasi ini dibangunkan untuk 

pengguna android. Bagi pembangunan aplikasi ini, aplikasi ini menggunakan model Agile. Aplikasi "House Pal" 

ini dibangunkan menggunakan Android studio, Firebase Authentication, Database Reference dan juga Firebase 

Database. Aplikasi ini diharapkan dapat membantu unutuk memudahkan urusan kehidupan seharian bagi 

pengguna yang menggunakan aplikasi ini. 

 

 
1 PENGENALAN 

 

 

Pada masa kini, terdapat banyak aplikasi mudah alih yang telah dibangunkan bagi 

memudahkan urusan seharian kita. Aplikasi tersebut merangkumi pelbagai servis yang boleh 

didapati di dalam kehidupan seharian kita dan antaranya ialah servis menghantar barang, servis 

pengangkutan, servis penghantaran makanan, dan sebagainya. Namun, tidak banyak aplikasi 

yang dibangunkan untuk mendapatkan servis pengurusan rumah seperti mengecat, servis 

membaik pulih keadaan rumah dan juga servis membaiki kebocoran paip. 

 
Projek aplikasi ini adalah bertujuan untuk membantu pengguna yang berada di rumah yang 

memerlukan servis pengurusan rumah. Aplikasi ini akan menyenaraikan semua servis 

pengurusan rumah yang boleh didapati di sekitar kawasan mereka. Selain itu, aplikasi ini juga 

akan menyediakan sistem tempahan servis tersebut. Dengan adanya aplikasi mudah alih 

sebegini, ia dapat membantu untuk memudahkan urusan pengguna yang memerlukan servis 

pengurusan rumah. 

2 PENYATAAN MASALAH 

 
 

Pada zaman dahulu, sekiranya sesiapa yang memerlukan servis untuk membaik pulih isi- 

rumah mereka, mereka perlu mencari nombor telefon bagi servis-servis tersebut di buku 

Yellow Pages. Namun, sehingga kini, tiada lagi alternatif lain yang boleh digunakan untuk 

mencari servis tersebut walaupun banyak aplikasi yang telah dibangunkan bagi memudahkan 

kerja seharian kita. 

 
Berdasarkan kajian yang telah dilakukan terhadap orang awam, berikut merupakan beberapa 

masalah yang dapat mendorong pembangunan aplikasi ini : 

 

 

i. Suri rumah menghadapi kesukaran untuk mencari nombor yang perlu mereka hubungi 

sekiranya mereka menghadapi masalah yang memerlukan servis pembaikan isi-rumah 

dengan segera. 

 
ii. Perkhidmatan pengurusan rumah yang tidak boleh dijamin keselamatan dan kualitinya. 

 

 

3 OBJEKTIF KAJIAN 

 
 

Objektif-objektif yang menjadi tunjang kepada pembangunan aplikasi ini adalah: 

• Merekabentuk aplikasi “House Pal” yang membolehkan pengguna aplikasi untuk 

mencari dan menempah servis secara dalam talian dan memudahkan penyedia servis 

untuk mempromosikan dan merekodkan perkhidmatan mereka. 

• Membangunkan aplikasi mudah alih House Pal berdasarkan kepada masalah dan 

keperluan yang diperolehi 

• Melaksanakan pengujian bagi menguji kebolehgunaan aplikasi House Pal 

4 METOD KAJIAN 

 
 

Metodologi pembangunan aplikasi “House Pal” ini menggunakan model Agile. Metodologi 

Agile bersifat berterusan dan menitikberatkan pendapat pengguna dalam setiap 

penambahbaikan (Atlassian 2018). Terdapat enam fasa dalam model Agile iaitu fasa 

perancangan (planning), fasa analisa kehendak (requirements), fasa reka bentuk (design), fasa 

implementasi (implementation), percubaan (testing), dan penilaian (evaluation). 

 
4.1 Fasa Perancangan (Planning) 

Fasa Perancangan ini merupakan fasa yang paling penting dalam pembinaan aplikasi “House 

Pal” ini. Fasa ini terdiri daripada kajian terhadap tajuk, penyataan masalah dan penyelesaian 

masalah. Dengan adanya fasa ini, keperluan bagi pembinaan aplikasi “House Pal” ini dapat 

dirancang dengan lebih teliti dan jelas. 

 
4.2 Fasa Analisa Kehendak (Requirements) 

Melalui fasa ini, kajian terhadap kehendak pengguna diperincikan dengan lebih jelas agar 

fungsi-fungsi aplikasi dapat dihuraikan dan dijelaskan dengan lebih baik dan antaramuka bagi 

aplikasi juga dapat dirancang dan kehendak pengguna ini dapat diperolehi melalui temu bual 

bersama wakil penduduk di sebuah komuniti. 

 
4.3 Fasa Reka Bentuk (Design) 

Pembangunan aplikasi bergantung kepada pembinaan prototaip yang baik. Prototaip aplikasi 

“House Pal” dibina berdasarkan informasi yang telah dikumpul pada fasa sebelumnya bagi 

merekabentuk antara muka aplikasi “House Pal”. Aplikasi “House Pal” ini akan memaparkan 

kategori, penapisan data, ulasan, maklumat penyedia perkhidmatan, pendaftaran pekerjaan dan 

ruangan perbualan. 

 
4.4 Fasa Implementasi (Implementation) 

Pembangunan aplikasi akan berlangsung dan perisian yang akan digunakan dalam 

pembangunan aplikasi ini ialah Android Studio. 

4.5 Fasa Percubaan (Testing) 

Dalam fasa ini, pencipta aplikasi akan menjalankan percubaan terhadap semua fungsi aplikasi 

“House Pal” secara terperinci bagi menjamin kualiti aplikasi dan mengelakkan berlakunya 

errors dan bugs. 

 
4.6 Fasa Penilaian (Evaluation) 

Setelah aplikasi ini sudah siap dibina, aplikasi ini akan diberikan kepada pengguna. Pengguna 

akan memberikan ulasan dan cadangan penambahbaikan dan proses ini akan dimulakan semula 

di fasa pertama iaitu fasa perancangan. 

5 HASIL KAJIAN 

 
 

Aplikasi House Pal dibangunkan dengan menggunakan bahasa pengaturcaraan Java, dan 

penyimpanan data terletak di Firebase. Perisian yang digunakan ialah Android Studio. 

 
Rajah 1 menunjukkan antara muka memilih peranan pengguna aplikasi mudah alih servis 

pengurusan rumah (House Pal). Antara muka ini memaparkan aktiviti kepada pengguna untuk 

menekan butang “Customer”, “Service Provider”, ataupun “Guest” untuk memilih peranan 

pengguna. 

 
 

Rajah 1 Antara muka memilih peranan pengguna 

Rajah 2 menunjukkan antara muka daftar akaun pengguna biasa dan penyedia servis aplikasi 

mudah alih servis pengurusan rumah (House Pal). Antara muka ini memaparkan aktiviti kepada 

pengguna untuk mengisi nama, emel, kata laluan dan kata laluan yang sah bagi pengguna yang 

hendak mendaftar masuk aplikasi. Butang untuk kembali ke log masuk dan butang untuk 

mendaftar masuk disediakan. Untuk mendaftar masuk akaun, pengguna perlu menekan butang 

“Sign Up”. 

 
 

 
 

Rajah 2 Antara muka daftar akaun pengguna bagi pengguna biasa dan penyedia servis 

Rajah 4.11 menunjukkan antara muka memuatnaik servis aplikasi mudah alih servis 

pengurusan rumah (House Pal). Antara muka ini memaparkan aktiviti kepada pengguna untuk 

mengisi alamat, pin code, locality, negeri dan kos bayaran. Untuk memuatnaik servis, 

pengguna perlu menekan butang “Submit”. 

 
 

Rajah 3 Antara muka memuatnaik servis aplikasi House Pal Cop

Rajah 4 menunjukkan antara muka peta bagi aplikasi mudah alih servis pengurusan rumah 

(House Pal). Antara muka ini memaparkan aktiviti kepada pengguna untuk melihat servis yang 

berdekatan dengan kawasan mereka pada waktu tersebut. Pengguna perlu menekan “Confirm 

Location” untuk mencari servis yang berdekatan. 

 
 

Rajah 4 Antara muka peta Cop
yri

gh
t@

FTSM 

    
    

  U
KM



PTA-FTSM-2022-022 
 

 

Setelah selesai mendaftar akaun ataupun log masuk pengguna, pengguna akan dibawa 

ke halaman utama House Pal di mana pengguna boleh mencari dan memilih servis yang mereka 

ingin tempah. Rajah 5 menunjukkan antara muka utama aplikasi 

 
 

Rajah 5 Antara muka aplikasi House Pal Cop

Bagi fungsi menempah servis, pengguna boleh membuat penempahan dengan mencari 

dahulu servis yang mereka inginkan berdasarkan kategori yang telah disediakan. Dalam setiap 

kategori tersebut akan disenaraikan penyedia servis yang berdekatan beserta kos bayaran bagi 

servis mereka. Setelah mereka memilih servis yang diingini, pengguna perlu menekan butang 

“Book Now” untuk membuat penempahan. Rajah 6 menunjukkan antara muka senarai 

penyedia servis dan ruangan penempahan servis pengurusan rumah. 

 
 

Rajah 6 Antara muka senarai penyedia servis dan ruangan penempahan servis 

pengurusan rumah. Cop

Bagi penympanan data aplikasi House Pal, kesemua data yang direkodkan di dalam 

aplikasi ini akan dimuat naik ke dalam data awan Firebase. Rajah 7 merupakan console data 

awan Firebase bagi aplikasi House Pal. 

 
 

Rajah 7 Console data awan Firebase bagi aplikasi House Pal 

 

 

 
6 KESIMPULAN 

 
 

Secara keseluruhannya, aplikasi House Pal berjaya dibangunkan walaupun terdapat sedikit 

masalah pengkompilan kod aturcara. Aplikasi ini akan dapat membantu ramai pengguna 

untuk mendapatkan servis pengurusan rumah di sekitar Kawasan mereka dengan mudah. 

Walaupun terdapat beberapa kekurangan, diharapkan aplikasi ini dapat dijadikan titik kajian 

untuk kajian pada masa hadapan. Cop

